
ТОШКЕНТ ВИЛОЯТ СУДИ   

ЖИНОЯТ ИШЛАРИ БЎЙИЧА СУДЛОВ ҲАЙЪАТИ  

АПЕЛЛЯЦИЯ ИНСТАНЦИЯСИНИНГ  

А Ж Р И М И 
 

2025 йил декабрь ойининг 9 куни, Тошкент вилоят суди жиноят 

ишлари бўйича судлов ҳайъатининг апелляция инстанцияси, ўз биносида, 

очиқ суд мажлисида, раислик қилувчи - жиноят ишлари бўйича судлов 

ҳайъати судьяси Ш.Шеркулов, ҳайъат аъзолари - судьялар У.Мамадалиев  

ва У.Ханаевдан иборат таркибда, судья катта ёрдамчилар Л.Султонов, 

П.Юнусов ва Х.Нурмановнинг котибликларида, тарафлардан Тошкент 

вилоят прокуратураси бўлим прокурори Б.Тўлқинов, судланувчи 

Ў.Баратовнинг ҳимоячи – адвокатлари Ш.Исламова ва Ё.Юлдашевнинг 

иштирокида, адвокат Ш.Исламованинг судланувчи Ў.Баратовга нисбатан 

чиқарилган жиноят ишлари бўйича Бўстонлиқ туман судининг 2025 йил  

24 июндаги ҳукми устидан берган апелляция шикояти асосида жиноят ишини 

кўриб чиқиб, қуйидагиларни 

а н и қ л а д и: 
 

жиноят ишлари бўйича Бўстонлиқ туман судининг 2025 йил  

24 июндаги ҳукмига кўра, 

1984 йил 28 сентябрда Тошкент вилояти, Паркент туманида  

туғилган, ўзбек, Ўзбекистон фуқароси, маълумоти ўрта, 

оилали, етти нафар фарзанди бор, вақтинча ишсиз, муқаддам:  

1) жиноят ишлари бўйича Юқоричирчиқ туман судининг  

2016 йил 21 апрелдаги ҳукмига кўра, ЖКнинг 198-моддаси  

2-қисми билан иш ҳақининг 20 фоизи давлат даромадига 

ушлаб қолинган ҳолда 2 йил ахлоқ тузатиш ишлари жазоси 

тайинланган; 

2) жиноят ишлари бўйича Паркент туман судининг  

2017 йил 10 мартдаги ҳукмига кўра, ЖКнинг 227-моддаси  

2-қисми “а” банди, 266-моддаси 2-қисми ва 117-моддаси  

2-қисми билан ЖКнинг 59-моддасига асосан 3 йил муайян 

ҳуқуқдан маҳрум этилиб, 6 йил озодликдан маҳрум қилиш 

жазоси тайинланган ва 2016 йил 12 октябрдаги “Амнистия” 

тўғрисидаги Қарорига асосан асосий жазодан озод қилинган, 

жиноят ишлари бўйича Паркент туман судининг 2019 йил  

12 февралдаги ажримига кўра, ЖКнинг 73-моддасига асосан 

ўталмаган 1 йил 3 ой 10 кун муайян ҳуқуқдан маҳрум қилиш 

жазосидан муддатидан илгари шартли равишда озод қилинган; 

3) жиноят ишлари бўйича Юқоричирчиқ туман судининг  

2019 йил 7 августдаги ҳукмига кўра, ЖКнинг 198-моддаси  

2-қисми билан ЖКнинг 60,62-моддалари тартибида 2 йил 7 ой 

4 кун озодликни чеклаш жазоси тайинланиб, жиноят ишлари 

бўйича Паркент туман судининг 2021 йил 13 сентябрдаги 

ажримига кўра, ЖКнинг 74-моддасига асосан ўталмай қолган  

9 ой озодликни чеклаш жазоси шу муддатга ахлоқ тузатиш 

ишлари жазосига алмаштирилган, жиноят ишлари бўйича 

Паркент туман судининг 2021 йил 24 декабрдаги ажримига 

кўра, ЖКнинг 73-моддасига асосан ўталмай қолган 6 ой 15 кун 

ахлоқ тузатиш ишлари жазосидан муддатидан илгари шартли 

равишда озод қилинган; 

4) жиноят ишлари бўйича Паркент туман судининг  

2023 йил 28 августдаги ҳукмига кўра, ЖКнинг 198-моддаси  

2-қисми билан ЖКнинг 60,61-моддалари тартибида 1 йил 1 ой 

муддатга озодликни чеклаш жазоси тайинланган. 

5) жиноят ишлари бўйича Паркент туман судининг 2024 йил  

27 мартдаги ҳукмига кўра, ЖКнинг 198-моддаси 2-қисми билан 

ЖКнинг 60,62-моддалари тартибида 1 йил 9 ой 23 кун 

озодликни чеклаш жазоси тайинланган, Тошкент вилояти, 

Паркент тумани, Наврўз маҳалласи, Гулзор кўчаси 15-уйда 

яшаган, иш бўйича гаров эҳтиёт чораси қўлланилган, айблов 

хулосаси нусхасини 2025 йил 14 апрель куни олган Баратов 

Ўктам Қобулович (Вaratov O’ktam Qobulovich)га 

Ўзбекистон Республикаси ЖКнинг 169-моддаси 4-қисми “а” банди билан 

ЖКнинг 57-моддаси қўлланиб, 4 йил, 198-моддаси 2-қисми билан 1 йил, 

ЖКнинг 59-моддаси тартибида тайинланган жазоларни қисман қўшиш йўли 

билан 4 йил 6 ой озодликдан маҳрум қилиш жазоси тайинланган. 

Унга нисбатан муқаддам жиноят ишлари бўйича Юқоричирчиқ туман 

судининг 2024 йил 27 мартдаги ҳукми билан тайинланган озодликни чеклаш 

жазосини ўталмаган муддатини ЖКнинг 60,61-моддалари тартибида қисман 

қўшиш йўли билан 5 йил озодликдан маҳрум қилиш жазоси тайинланган. 

ЖКнинг 62-моддасига асосан судланувчи Ў.Баратовни қамоқда 

сақланган 2 куни чегириб ташланиб, ўташ учун 4 йил 11 ой 28 кун 

озодликдан маҳрум қилиш жазоси қолдирилган. 

Жазони ўташ муддати 2025 йил 24 июндан бошлаб ҳисоблаш, жазони 

умумий тартибли колонияларда ўташ; 

судланувчи Ў.Баратовдан фуқаровий даъвогарлар Д.Мухамадалиевага 

383.350.000 сўм ва Тошкент вилояти экология ва атрофни - муҳитни 

муҳофаза қилиш ва иқлим ўзгариши бошқармаси Бўстонлиқ туман 

инспекциясига фойдасига 319.056.000 сўм моддий зарарлар ундириш 

белгиланган. 

Суднинг ҳукмига кўра, судланувчи Ў.Баратов, 2024 йил январь 

ойларида фуқаро Д.Мухамадалиевага тегишли бўлган Паркент тумани, 

Номданак массивида жойлашган 0,30 гектар ер участкаси, яъни боғдорчилик 

йўналишида  деҳқон хўжалиги юритиш учун умрбод эгалик ҳуқуқи билан 

ажратилган ер майдонидан жами нархи 383.350.000 сўмлик 9 туп грек ёнғоқ 

дарахтларини кесиб, юк машинасига юклаб, яширин равишда ўғирлик йўли 

билан талон-тарож қилиб, ҳодиса жойидан олиб кетган ва шахсий эҳтиёж-

ларига сарфлаб юборган.  

Ўзбекистон Республикаси Фанлар Академияси Ботаника институти 

ҳузуридаги академик Ф.Н.Русанов номидаги Тошкент ботаника боғининг 

2024 йил 17 апрелдаги илмий хулосасида, Д.Муҳамадалиевага тегишли  

0,30 га деҳқон хўжалиги ер майдонидан кесилган 9 туп дарахтлар 

Ёнғоқдошлар оиласи ёнғоқ туркумига мансуб Грек ёнғоғи (Juglans regia L.) 

дарахтлари эканлиги, грек ёнғоғи дарахтларининг илдизи ва қўшимча ён 

илдизларида яшовчанлик аломатлари кузатилганлиги, мазкур 9 туп грек 

ёнғоқлари ҳақиқатдан ҳам кесилиш вақтида биологик тирик ва яшовчан 

ҳолатда бўлганлиги, мазкур дарахт тури Ўзбекистон Республикаси Вазирлар 

Маҳкамасининг 2020 йил 18 февралдаги “Давлат ўрмон фондига 

кирмайдиган дарахтлар ва буталарнинг қимматбаҳо навларини сақлашга 

доир қўшимча чора-тадбирлари тўғрисида”ги 93-сонли қарорига киритилган 

қимматбаҳо дарахт турлари ҳисобланиши кўрсатиб ўтилган. 

Бундан ташқари, Ў.Баратов ўзининг жиноий ҳаракатларини давом 

эттириб, 2024 йил август ойларида Бўстонлиқ тумани, “Чимган” маҳалласи 

ҳудудидан, тегишли рухсатномасиз қонун нормаларига зид равишда кўп 

йиллик 28 туп “Мирзатерак” дарахтларини қонунга хилоф равишда таг 

қисмидан кесиб, Вазирлар Маҳкамасининг 2022 йил 22 февралдаги “Махсус 

электрон тизими орқали рухсат этиш хусусиятига эга айрим ҳужжатларни 

бериш тартиби-тамойиллари тўғрисидаги ягона низомни тасдиқлаш 

ҳақида”ги 86-сонли қарори ва Ўзбекистон Республикасининг 2016 йил  

21 сентябрдаги “Ўсимлик дунёсини муҳофаза қилиш ва ундан фойдаланиш 

тўғрисида”ги Қонун талабларини қўпол равишда бузганлиги аниқланган. 

Оқибатда, Вазирлар Маҳкамасининг 2022 йил 22 августдаги “Давлат 

ўрмон фондига кирмайдиган дарахтлар ва буталарни экиш, парвариш қилиш 

ва улардан фойдаланиш тартибини янада такомиллаштириш тўғрисида”ги 

464-сонли қарорига асосан табиатга жами 319.056.000 сўмлик жуда кўп 

микдорда зарар етказилган. 

Ўзбекистон Республикаси Фанлар Академияси Ботаника института 

ҳузуридаги академик Ф.Н.Русанов номидаги Тошкент ботаника боғининг 

2024 йил 21 октябрдаги илмий хулосасида, Бўстонлиқ тумани, “Чимган” 

МФЙ, Сазбет кўчасида кесилган 28 туп дарахтлар мирзатерак, турдошлар 

(Salicaceae) оиласи терак (Populus) туркуми мирзатерак (Populus pyramidalis 

Roz.) тури эканлиги, баландлиги 40 м, диаметри 1-3 метрга тенглиги, ушбу 

28 туп Мирзатерак дарахтининг кесилган тўнка қисми соғлом эканлиги, 

ўрганилган дарахт тўнкаларининг юзаси тўқ кулранг тусда бўлиб, ёрилиб 

кетганлиги, текширув ишлари ва амалий тажрибаларга кўра юқоридаги 

дарахтлар тўнкаси соғлом, лекин дарахтлардан қолган шох-шаббаларда 

хашоратлардан биологик зарарланганлик ҳолатлари мавжудлиги кўрсатиб 

ўтилган. 

Адвокат Ш.Исламова ўзининг апелляция шикоятида, мазкур иш бўйича 

жиноят содир этилган жой Паркент туманига 2021 йил 30 июндан  

23-10-0-Q/21-сонли Тошкент вилоят ҳокимининг қарорига кўра ўтганлиги, 

фуқаровий даъвогар деб топилган Д.Мухаммадалиевага Паркент туман 

ҳокимининг 2020 йил 11 декабрдаги қарорига асосан бошқа ҳудуддан деҳқон 

хўжалиги ташкил қилиш ер участкаси ажратилганлиги сабабли, унинг 

даъвосини рад этишни, жиноят содир этилган ҳудуд туман ҳокимлиги 

захирасида ер ҳисобланишлиги сабабли судланувчи Ў.Баратовга нисбатан 

ЖКнинг 169-моддаси 4-қисми билан қўйилган айбловни тугатишни ва ушбу 

модда билан тайинланган жазони бекор қилишни сўраган. 

Апелляция инстанцияси суди, судья Ш.Шеркуловнинг маърузасини, 

прокурор Б.Тўлқиновнинг судланувчи Ў.Баратовга нисбатан чиқарилган 

ҳукмни ўзгаришсиз, апелляция шикоятини қаноатлантирмасдан қолдириш, 

судланувчи Ў.Баратов ва унинг ҳимоячилари Ш.Исламова ҳамда 

Ё.Юлдашевнинг апелляция шикоятини қаноатлантириш ҳақидаги фикр-

ларини, музокара сўзларини тинглаб, шикоятдаги важлар асосида жиноят 

иши ҳужжатлари текшириб, муҳокама қилиб, қуйидагиларга кўра, суд 

ҳукмини ўзгартиришни, шикоятни қисман қаноатлантиришни лозим топди. 

Апелляция инстанцияси суди мажлисида судланувчи тариқасида сўроқ 

қилинган Ў.Баратов, биринчи инстанция судида берган кўрсатувини 

тасдиқлаб, 2023 йилда Паркент тумани, Номданак қишлоғида яшовчи бир 

фуқарони уйида дарахт кесганида, ушбу фуқаро сой бўйида унга тегишли 

бўлган ёнғоқ дарахтлари борлиги, шуни ҳам кесиш кераклигини айтгани, 

шундан кейин 2024 йилнинг бошларида сой ичида бўлган қуриган ёнғоқ 

дарахтларини кўриб, бу ҳақида экологиядан сўралганида рухсат бермагани, 

лекин ушбу фуқаро кесилмаса бўлмаслигини айтгани сабабли шу ердан  

15 тага яқин ёнғоқ дарахтларини кесгани, ҳаммаси чириган бўлгани, кесилган 

дарахтларни ишчилари билан машинага ортиб олиб кетгани, кесилган ёнғоқ 

дарахтларини бўлиб-бўлиб сотиб юборгани, 2024 йил август ойида 

Бўстонлиқ тумани, Чимган қишлоғида кесиладиган дарахт қидириб юрганида 

3,4 дала ҳовли борлигини кўргани, шу ердаги одамлар терак дарахти ўзидан 

пух чиқараётганидан шикоят қилишганини эшитгани, маҳаллага борганида 

унга дарахт кесиш учун ҳужжат қилиб беришларини, кесган дарахтлари 

ўрнига арча экиб кетишини айтгани, кейин Чимган маҳалла раиси Арманга 

учрашгани, Арман ўзини номидан Экологияга дарахт кесишни сўраб ариза 

бергани, кейин Арман унга рухсатнома бергани, рухсатномада нечта дарахт 

кесилиши кўрсатилмаган бўлгани, бир ой давомида жами 28 туп мирза терак 

дарахтларини кесиб олиб кетгани, шу орада унга бирон бир одам келиб бу 

дарахтларни кесмаслиги ҳақида гапирмагани, мирзатеракларни кесиб 

бўлганидан кейин шу ерга тупроқ тушириб арча эктиргани, олиб кетган грек 

ёнғоқ ва мирза терак дарахтларини ўтин қилиб сотиб юборгани, 

ҳимоячиларининг фикрларига тўлиқ қўшилишлиги, келтирган шикоятни 

қаноатлантиришни, жазони енгиллаштиришни сўраб кўрсатув берди. 

Апелляция инстанцияси суди мажлисида сўроқ қилинган 

Д.Мухаммадалиева, биринчи инстанция судида берган кўрсатувини 

тасдиқлаб, Тошкент вилояти Паркент тумани, Толбулоқ маҳалласи, 

“Човлисой” тоғидан унга умрбод берилган деҳқон хўжалиги ҳисобидан ер 

майдони ажратилгани, ушбу ер майдонида  буваси томонидан экилган 40 туп 

ёнғоқ дарахти, бир туп ўрик дарахти ва бошқа турдаги дарахтлар бўлгани, 

ёлғиз она бўлгани сабабли ёнғоқ дарахт меваларини сотиб, фарзандларига 

мактаб учун кийим-кечак қилиб фойдаланиб келгани, дарахт кесиб 

кетилишидан уч кун аввал отаси ушбу боққа бориб, хабар олиб келганида 

дарахтлар турган бўлгани, сўнг борилганда 10 туп мевали ёнғоқ дарахти 

кесиб кетилганини билиб, бу ҳақида ИИБга ариза билан мурожаат қилгани, 

шунда бу ёнғоқ дарахтларини судланувчи У.Баратов кесиб кетганлигини 

билгани, У.Баратовни илгари танимагани, У.Баратов ундан дарахт кесиб 

олиш ҳақида рухсат сўрамагани, деҳқон хўжалиги ер майдони  чегараси сим 

билан ўраб чиқилгани, ушбу деҳқон хўжалигида мавжуд бўлган дарахтлар 

буваси томонидан экилиб, кейин унинг номига ўтгани, деҳқон хўжалигини 

ташкил қилиш ва ер майдони ажратиш ҳақидаги қарорини давлат рўйхатидан 

ўтказмаганлиги, қарорни давлат рўйхатидан ўтказиш учун тўловларга 

моддий имкони бўлмаганлиги, суд ҳукми билан 383.350.000  сўм ундириш 

белгилангани, судланувчи У.Баратовга нисбатан ҳукм қонуний чиқарилгани 

сабабли, унинг ҳимоячиси томонидан берилган апелляция шикоятини 

қаноатлантирмасдан қолдиришни сўраб кўрсатув берди. 

Апелляция инстанцияси суди мажлисида сўроқ қилинган гувоҳ 

А.Мелиев, 9 туп грек ёнғоқлари кесилган жойга чиққан ҳолда ўрганилгани  

ва ўрганиш натижасида Д.Мухаммадалиевага Паркент туман ҳокимининг 

2020 йил 11 декабрдаги 1535-сонли қарори билан ажратилган жойнинг 

контур рақами “Номданак” массви қишлоқ хўжалик хартиасининг  

719қ-контуридалиги, кўрсатилган дарахт кесилган жой “Номданак” массиви 

Қизилтоғ участкаси 14-контурида эканлиги аниқланганлиги, юқорида 

кўрсатилган контурда Д.Мухаммадалиевага тегишли ер майдони давлат 

рўйхатидан ўтказилмаганлиги ва ушбу контурда 2021 йил 26 майдаги  

2111-сонли 2024 йил 4 июлдаги 270-сонли узоқ муддатли ер ижара 

шартномасига асосан “RICH RANCH” МЧЖга узоқ муддати ижарада 

фойдаланиб келаётганлиги ва давлат рўйхатидан ўтганлигини маълум қилиб 

кўрсатув берди. 

Биринчи инстанция суди ишнинг барча тафсилотларини тўғри аниқлаб, 

судланувчи Ў.Баратовнинг, 2024 йил август ойларида Бўстонлиқ тумани, 

“Чимган” маҳалласи ҳудудидан, тегишли рухсатномасиз қонун нормаларига 

зид равишда кўп йиллик 28 туп “Мирзатерак” дарахтларини қонунга хилоф 

равишда таг қисмидан кесиб, Вазирлар Маҳкамасининг 2022 йил  

22 февралдаги “Махсус электрон тизими орқали рухсат этиш хусусиятига эга 

айрим ҳужжатларни бериш тартиби-тамойиллари тўғрисидаги ягона низомни 

тасдиқлаш ҳақида”ги 86-сонли қарори ва Ўзбекистон Республикасининг  

2016 йил 21 сентябрдаги “Ўсимлик дунёсини муҳофаза қилиш ва ундан 

фойдаланиш тўғрисида”ги Қонун талабларини қўпол равишда бузганликда 

ифодаланган жиноий ҳаракатларини Ўзбекистон Республикаси ЖКнинг  

198-моддаси 2-қисми билан квалификация қилиш ва ушбу модда билан унга 

қилмишига яраша жазо тайинлаш, шунингдек ушбу эпизод бўйича ЖКнинг 

169-моддаси 4-қисми “а” банди ортиқча қўйилганлиги сабабли, унинг 

айбловидан чиқариш ҳақида тўғри хулосага келган бўлса-да, бироқ 

судланувчи Ў.Баратов, 2024 йил январь ойларида фуқаро Д.Мухамадалиевага 

тегишли бўлган Паркент тумани, Номданак массивида жойлашган  

0,30 гектар ер участкаси, яъни боғдорчилик йўналишида  деҳқон хўжалиги 

юритиш учун умрбод эгалик ҳуқуқи билан ажратилган ер майдонидан жами 

нархи 383.350.000 сўмлик 9 туп грек ёнғоқ дарахтларини кесиб, юк 

машинасига юклаб, яширин равишда ўғирлик йўли билан талон-тарож қилиб, 

ҳодиса жойидан олиб кетган ва шахсий эҳтиёжларига сарфлаб юборганликда 

ифодаланган жиноий ҳаракатларини ЖКнинг 169-моддаси 4-қисми “а” банди 

билан квалификация қилиш ҳақида асослантирилмаган ва нотўғри 

хулосага келган. 

Жумладан, жиноят ишида мавжуд бўлган ҳужжатларга кўра, Паркент 

туман ҳокимининг 2020 йил 11 декабрдаги 15-35-сонли қарори билан 

Паркент тумани, “Чинорли” шаҳарча фуқаролар йиғини ҳудудидаги 

захира ерлардан фуқаро Мухаммадалиева Дилноза Қодировнага 

ўзлаштириб, боғдорчилик йўналишида деҳқон хўжалиги юритиш учун 

“Номданак” массиви қишлоқ хўжалик харитасининг 719қ-контуридаги  

0,30 гектар яйлов ер участкаси мерос қилиб қолдириладиган умрбод эгалик 

қилиш ҳуқуқи билан ажратилган.  

Паркент туман экология бўлими бошлиғи Ш.Атаев, экология 

инспектори О.Абдусаломов ва фуқаро Қ.Тоировлар томонидан  

2024 йил 7 февралда тузилган далолатномага кўра, Паркент тумани, Қизилтоғ 

шаҳарчаси, “Толбулоқ” МФЙ Човлисой тоғ ҳудудида фуқаро 

Д.Мухаммадалиевага тегишли ер майдонига экилган 9 туп ёнғоқлар 

кесилганлиги аниқланган. 

Давлат кадастрлар Палатаси Паркент туман бўлимининг 2025 йил  

28 ноябрдаги 01/1603-сонли хатида, 9 туп грек ёнғоқлари кесилган жойга 

чиққан ҳолда ўрганилгани ва ўрганиш натижасида Д.Мухаммадалиевага 

Паркент туман ҳокимининг 2020 йил 11 декабрдаги 1535-сонли қарори билан 

ажратилган жойнинг контур рақами “Номданак” массви қишлоқ хўжалик 

хартиасининг 719қ-контуридалиги, кўрсатилган дарахт кесилган жой 

“Номданак” массиви Қизилтоғ участкаси 149-контурида экани аниқлангани, 

юқорида кўрсатилган контурда Д.Мухаммадалиевага тегишли ер майдони 

давлат рўйхатидан ўтказилмаганлиги ва ушбу контурда 2021 йил  

26 майдаги 2111-сонли 2024 йил 4 июлдаги 270-сонли узоқ муддатли ер 

ижара шартномасига асосан “RICH RANCH” МЧЖга узоқ муддати ижарада 

фойдаланиб келаётганлиги ва давлат рўйхатидан ўтганлигини маълум 

қилинган. 

Бундан ташқари, судланувчи Ў.Баратов томонида 9 туп ёнғоқ кесилган 

ҳудуд, яъни Паркент тумани, Қизилтоғ шаҳарчаси, “Толбулоқ” МФЙ 

Човлисой тоғ ҳудуди 2021 йил 30 июлга қадар Ангрен шаҳри ҳудудида 

кирган бўлиб, Тошкент вилоят ҳокимининг 2021 йил 30 июлдаги Ўзбекистон 

Республикаси Олий Мажлис Сенатининг 2021 йил 25 июндаги СҚ-326-IV-

сонли қарорининг ижросини таъминлаш тўғрисидаги 23-10-0-Q/21-сонли 

қарори билан Паркент туман ҳудудида ўтказилган. 

Бундан кўринадики, Д.Мухаммадалиевага Паркент туман ҳокимининг 

2020 йил 11 декабрдаги 1535-сонли қарори билан “Номданак” массви қишлоқ 

хўжалик хартиасининг 719қ-контуридан ажратилган ер участкаси 9 туп ёнғоқ 

дарахтлари кесилган, яъни Паркент тумани, Қизилтоғ шаҳарчаси, “Толбулоқ” 

МФЙ Човлисой тоғ ҳудуди мос келмайди ва ушбу дарахтлар кесилган жой 

Д.Мухаммадалиевага тегишли эканлиги ҳақида важлар ҳам асоссиздир. 

Чунки, Ўзбекистон Республикаси Ер кодексининг 31-моддасида, 

юридик ва жисмоний шахсларнинг ер участкасига бўлган ҳуқуқи жойнинг 

ўзида чегаралар белгиланганидан, ер участкаларининг планлари (чизмалари) 

ва тавсифлари тузилиб, ер участкаларига бўлган ҳуқуқ давлат рўйхатига 

олинганидан кейин вужудга келиши кўрсатилган.      

Паркент туман ҳокимининг 2020 йил 11 декабрдаги 1535-сонли қарори 

давлат рўйатида ўтказилмаган ва ер участкасини топшириш далолатномаси, 

ер участкасининг чизмалари мавжуд эмас, ернинг ўзида ернинг чегара 

ҳудудлари белгиланмаган ҳамда Д.Мухамадалиеванинг қарорда кўрсатилган 

ер участкасида бўлган ҳуқуқи вужудга келмаган. 

Қайд этилганларга кўра, 9 туп ёнғоқ дарахтлари кесилган, яъни 

Паркент тумани, Қизилтоғ шаҳарчаси, “Толбулоқ” МФЙ Човлисой тоғ 

ҳудудни Д.Мухаммадалиевага тегишли ҳудуд ва 9 туп кесилган ёнғоқ 

дарахатларини унга тегишли деб ҳисоблаб бўлмайди. 

Дастлабки тергов органи ва биринчи инстанция суди ушбу ҳолатларга 

эътибор қаратмасдан, Д.Мухаммадалиевани жабрланувчи деб топиш ҳақида 

нотўғри хулосага келган. 

Бундан ташқари, Ўзбекистон Республикаси Олий судининг 1999 йил  

30 апрелдаги “Ўзгалар мулкини ўғрилик, талончилик ва босқинчилик билан 

талон-торож қилиш жиноят ишлари бўйича суд амалиёти тўғрисида”ги  

6-сонли қарорининг 1-бандида, жабрланувчининг ёки бошқаларнинг 

йўқлигида ёки улар бор бўлсада, уларга билдирмасдан ўзганинг мол-мулкини 

яширин талон-торож қилиш ўғрилик ҳисобланиши ҳақида тушунтириш 

берилган. 

Ўзбекистон Республикаси Вазирлар Маҳкамасининг 2022 йил  

22 августдаги “Давлат ўрмон фондига кирмайдиган дарахтлар ва буталарни 

экиш, парвариш қилиш ва улардан фойдаланиш тартибини янада 

такомиллаштириш тўғрисида”ги қарорига кўра давлат ўрмон фондига 

кирмайдиган дарахтлар ва буталар қимматбаҳо навларининг кесилишига 

мораторийнинг амал қилиши муддатсиз даврга узайтирилган. 

Мазкур қарорнинг 1-иловаси (Давлат ўрмон фондига кирмайдиган 

дарахтлар ва буталарни экиш, парвариш қилиш ҳамда улардан фойдаланиш 

тартиби тўғрисида низом) 1-боби 5-бандида, давлат ўрмон фондига 

кирмайдиган дарахтлар ва буталар қимматбаҳо навларининг кесилишига йўл 

қўйилмаслиги, 6-боби 38-бандида, дарахтлар ва буталарнинг ноқонуний 

кесилиши, кундаков қилиниши, шикастлантирилиши, йўқ қилиниши ёки 

кўчириб ўтказилишига йўл қўйилмаслиги, дарахтлар ва буталарни қонунга 

хилоф равишда кесганлик, кундаков қилганлик, шикастлантирганлик, йўқ 

қилганлик ёки кўчириб ўтказганлик учун айбдор шахслар белгиланган 

тартибда жавобгарликка тортилиши кўрсатилган. 

Бундан ташқари, Ўзбекистон Республикасининг 2016 йил 21 сентябр-

даги “Ўсимлик дунёсини муҳофаза қилиш ва ундан фойдаланиш 

тўғрисида”ги 409-сонли Қонунининг 37-моддаси 2-қисмида, давлат ўрмон 

фондига кирмайдиган дарахтлар ва буталарни кесишга фақат санитария 

мақсадларида кесиш ҳамда биноларни, иншоотларни ва коммуникацияларни 

қуриш ҳамда реконструкция қилиш билан боғлиқ ҳолда кесиш тартибида, 

маҳаллий давлат ҳокимияти органларининг экология ва атроф-муҳитни 

муҳофаза қилиш органлари билан келишилган қарорига кўра йўл қўйилиши 

белгилаб қўйилган. 

Ўзбекистон Республикаси Вазирлар Маҳкамасининг 2022 йил  

22 августдаги 464-сонли қарори билан тасдиқланган “Давлат ўрмон фондига 

кирмайдиган дарахтлар ва буталарни экиш, парвариш қилиш ҳамда улардан 

фойдаланиш тартиби тўғрисида Низом”нинг 1-бобининг 5-бандида, 

Ўзбекистон Республикаси Президентининг “2030 йилгача бўлган даврда 

Ўзбекистон Республикасининг атроф-муҳитни муҳофаза қилиш 

концепциясини тасдиқлаш тўғрисида” 2019 йил 30 октябрдаги  

ПФ-5863-сонли Фармони билан жорий этилган мораторий даврида давлат 

ўрмон фондига кирмайдиган дарахтлар ва буталар қимматбаҳо навларининг 

кесилишига йўл қўйилмаслиги; 

6-бобининг 38-бандида, Дарахтлар ва буталарнинг ноқонуний 

кесилиши, кундаков қилиниши, шикастлантирилиши, йўқ қилиниши ёки 

кўчириб ўтказилишига йўл қўйилмаслиги; 

дарахтлар ва буталарни қонунга хилоф равишда кесганлик, кундаков 

қилганлик, шикастлантирганлик, йўқ қилганлик ёки кўчириб ўтказганлик 

учун айбдор шахслар белгиланган тартибда жавобгарликка тортилиши; 

ушбу Низомга 4-иловада белгиланган миқдорларда зарар ҳисобланиб, 

тегишли тартибда ундирилиши; 

ноқонуний тайёрланган маҳсулотлар (ёғоч, ўтин ва бошқалар) 

ҳуқуқбузардан олиб қўйилиши; 

ҳуқуқбузарга ҳар бир кесилган дарахт ва бута учун 100 туп кўчатни 

компенсация тарзида экиш ҳамда уларни камида уч йил давомида парвариш 

қилиш мажбурияти юклатилади. Бунда Давлат экология қўмитасининг 

ҳудудий бўлинмалари мансабдор шахслари томонидан ҳуқуқбузарга 

компенсациявий экиш жойи ва муддатини белгилаган ҳолда мажбурий 

кўрсатма берилади. Компенсациявий экиш ишлари ушбу Низомнинг  

34-бандида белгиланган тартибда амалга оширилиши; 

давлат экология қўмитасининг ҳудудий бўлинмалари мансабдор 

шахслари мажбурий кўрсатмаларини бажармаслик ҳуқуқбузарни 

белгиланган тартибда маъмурий жавобгарликка тортишга сабаб бўлиши 

назарда тутилган. 

“Давлат ўрмон фондига кирмайдиган дарахтлар ва буталарни экиш, 

парвариш қилиш ҳамда улардан фойдаланиш тартиби тўғрисида Низом”нинг 

1-боб 2-бандида, ушбу Низом талаблари: 

жисмоний шахсларнинг шахсий томорқа ер участкаларида ўсадиган 

дарахтлар ва буталар ҳамда уларнинг кўчат ва ниҳолларига; 

питомниклар ҳамда плантацияларда етиштириладиган дарахтлар  

ва буталарга, шунингдек, уларнинг кўчат ва ниҳолларига; 

юридик ёки якка тартибдаги тадбиркорлик субъектларининг мулки 

бўлган ва улар томонидан ёғоч ҳамда ҳосил олиш мақсадида экилган 

дарахтлар ва буталар (тераклар ва бошқа тез ўсадиган дарахт турлари, 

тутзорлар, мевали дарахтлар ва буталар)га; 

боғдорчилик ва узумчилик учун ажратилган ер участкаларидаги мевали 

дарахтлар ва буталарга нисбатан татбиқ этилмаслиги кўрсатилган. 

Дастлабки тергов органи ва биринчи инстанция суди, иш ҳолатларини 

тўлиқ ўрганмасдан, кесилган дарахтлар Д.Мухаммадалиевга тегишлилиги 

ҳақида хулосага келган. Бироқ апелляция инстанцияси судида ушбу ёнғоқ 

дарахтлари кесилган ер участкаси “RICH RANCH” МЧЖга тегишли эканлиги 

ва ер участкасига бўлган ҳуқуқи давлат рўйхатида ўтказилганлиги 

аниқланди. 

Ушбу “RICH RANCH” МЧЖ 9 туп грек ёнғоқларининг яширин 

равишда ўғирлик йўли билан кесилиб олиб кетилганлиги юзасидан ариза 

билан мурожаат қилмаган ва апелляция инстанцияси суди мажлисига тақдим 

қилган 2025 йил 5 декабрдаги 01/25-сонли хатида, жиноят ишлари бўйича 

Тошкент вилоят суди апелляция инстанцияси томонидан кўрилаётган 

Баратов Ўктам Кобуловичга нисбатан жиноят иши бўйича даъво қилиб ариза 

беришдан бош тортишини, иш бўйича кесилган дарахт бўйича даъво  

ва эътирози йўқлигини маълум қилган. 

Дастлабки тергов даврида ва биринчи инстанция судида “RICH 

RANCH” МЧЖ вакиллари сўроқ қилинмаган ва фуқаровий даъвогар деб 

эътироф этилмаган ҳамда МЧЖ раҳбари ёки ходимлари 9 туп ёнғоқ дарахт-

ларининг ноқонуний кесилганлиги ҳолати юзасидан айбдор шахсларга чора 

кўриш ҳақида ариза билан мурожаат қилмаган. 

Биринчи инстанция судининг судланувчи Ў.Баратов томонидан 

Ўсимлик дунёсига етказилган 383.350.000 сўм зарар миқдорини 

Д.Мухаммадалиевага етказилган зарар деб ҳисоблаш хулосаси ҳам 

асоссиздир. 

Чунки, Паркент тумани экология ва атроф - муҳитни муҳофаза қилиш  

ва иқлим ўзгариши инспекциясининг 2024 йил 8 февралдаги 12/46-сонли 

хатига илова жадвалда,  9 туп ёнғоқдарахтларини таг қисмидан кесилиши 

натижасида Ўзбекистон Республикаси Вазирлар Маҳкамасининг 2022 йил  

22 августдаги 464-сонли қарорининг 4-иловаси таксасига асосан Ўсимлик 

дунёсига етказилган зарар миқдори 383.350.000 сўмни ташкил қилишлиги 

кўрсатилган. 

Бундан ташқари, Ўзбекистон Республикаси ЖПКнинг 82-моддасида, 

ишни айблов хулосаси ёки айблов далолатномаси билан судга юбориш  

ва айблов ҳукми чиқариш учун жиноят объекти; жиноят туфайли етказилган 

зиённинг хусусияти ва миқдори, жабрланувчининг шахсини тавсифловчи 

ҳолатлар; содир этилган жиноятнинг вақти, жойи, усули, шунингдек Жиноят 

кодексида кўрсатиб ўтилган бошқа ҳолатлари; қилмиш ва рўй берган 

ижтимоий хавфли оқибатлар ўртасидаги сабабий боғланиш; жиноятнинг 

ушбу шахс томонидан содир этилганлиги; жиноят тўғри ёки эгри қасд билан 

ёхуд бепарволик ёки ўз-ўзига ишониш оқибатида содир этилганлиги, 

жиноятнинг сабаблари ва мақсадлари; айбланувчининг, судланувчининг 

шахсини тавсифловчи ҳолатлар исботланган бўлиши кераклиги кўрсатилган. 

Дастлабки тергов даврида 9 туп грек ёнғоқ дарахтлари ашёвий далил 

тариқасида олинмаган ва товар ёки хом ашё (ёғоч материаллари) тариқасида 

баҳоланмаган ҳамда ҳозирги кунда 9 туп ёнғоқ дарахтларининг тўнкалардан 

бошқа қисмлари мавжуд эмас ҳамда ҳозирги кунда ҳам “RICH RANCH” 

МЧЖга моддий зарар етказилганлигини аниқлашнинг имкони  йўқ.  

Чунки, тергов даврида ёнғоқ дарахтлари судланувчи Ў.Баратов 

томонидан бўлакларга бўлиниб ўтин тариқасида сотиб юборилганлиги 

аниқланган. 

Бундан ташқари, жиноят ишида “RICH RANCH” МЧЖ ушбу ёнғоқ 

дарахтларини экиб парваришлаганлиги ёки ушбу дарахтлар унга тегишли 

эканлигини тасдиқловчи бирон-бир далил мавжуд эмас. 

Шунга кўра, судланувчи Ў.Баратовни ушбу эпизод бўйича “RICH 

RANCH” МЧЖнинг жуда кўп миқдордаги мулкини яширин равишда ўғирлик 

йўли билан талон-торож қилганликда ЖКнинг 169-моддаси 4-қисми “а” 

банди билан айбли деб топиш ва жазо тайинлашга асослар мавжуд эмас. 

Бундай ҳолда, судланувчи Ў.Баратовга нисбатан чиқарилган биринчи 

инстанция судининг ушбу ҳукмини қонуний ва асосли деб ҳисоблаб 

бўлмайди. 

Жиноят-процессуал кодексининг 49726-моддаси биринчи қисми  

7-кичик бандига мувофиқ, апелляция инстанцияси суди жиноят ишини 

кўриш натижаларига кўра ҳукмни ўзгартиришни, судланувчи Ў.Баратов  

9 туп ёнғоқдарахтларини таг қисмидан кесиши натижасида Ўзбекистон 

Республикаси Вазирлар Маҳкамасининг 2022 йил 22 августдаги 464-сонли 

қарорининг 4-иловаси таксасига асосан Ўсимлик дунёсига етказилган зарар 

миқдори 383.350.000 сўм моддий зарар етказганлиги сабабли, ушбу эпизод 

бўйича унинг жиноий ҳаракатларини Ўзбекистон Республикаси ЖКнинг  

169-моддаси 4-қисми «а» бандидан ЖКнинг 198-моддаси 2-қисмига қайта 

квалификация қилишни, у ҳар икки эпизод бўйича ЖКнинг 198-моддаси  

2-қисмида назарда тутилган жиноятларни содир қилганлиги сабабли, унга 

ЖКнинг 33-моддасини қўллаб, ЖКнинг 198-моддаси 2-қисми билан санкция 

доирасида озодликдан маҳрум қилиш жазоси тайинлашни, у муқаддам суд 

хукми билан тайинланган жазони ўташ даврида жиноятлар содир қилганлиги 

сабабли, ЖКнинг 60-моддаси тартибида ҳукмлар мажмуи бўйича мазкур 

ҳукм билан тайинланадиган жазога жиноят ишлари бўйича Юқоричирчиқ 

туман судининг 2024 йил 27 мартдаги ҳукми билан тайинланган озодликни 

чеклаш жазосининг ўталмаган қисмини ЖКнинг 61-моддаси тартибида 

қисман қўшиш йўли билан узил-кесил озодликдан маҳрум қилиш жазоси 

тайинлашни, ҳукмнинг судланувчи Ў.Баратовдан Д.Мухамадалиевага 

383.350.000 сўм ундириш қисмини бекор қилишни, судланувчи Ў.Баратовдан 

Тошкент вилояти экология ва атрофни-муҳитни муҳофаза қилиш ва иқлим 

ўзгариши бошқармаси Паркент туман инспекциясига фойдасига  

383.350.000 сўм моддий зарар ундиришни, ҳукмнинг қолган қисмини 

ўзгаришсиз қолдиришни, шикоятни қисман қаноатлантиришни лозим деб 

топади.   

Юқоридагиларга асосан ҳамда Ўзбекистон Республикаси Жиноят-

процессуал кодексининг 481-483, 485, 49717, 49718, 49726, 49731-моддаларига 

амал қилиб, апелляция инстанцияси суди, 

а ж р и м   қ и л д и: 

 

жиноят ишлари бўйича Бўстонлиқ туман судининг 2025 йил  

24 июндаги Баратов Ўктам Қобулович (Вaratov O’ktam Qobulovich)га 

чиқарган ҳукми ўзгартирилсин. 

Баратов Ўктам Қобуловичнинг жиноий ҳаракати Ўзбекистон 

Республикаси ЖКнинг 169-моддаси 4-қисми “а” бандидан ЖКнинг  

198-моддаси 2-қисмига қайта квалификация қилинсин. 

Ў.Баратов ЖКнинг 198-моддаси 2-қисми билан айбли деб топилсин. 

Ў.Баратовга ЖКнинг 198-моддаси 2-қисми билан 1 йил озодликдан 

маҳрум қилиш жазоси тайинлансин. 

Ў.Баратовга ЖКнинг 60,61-моддалари тартибида ҳукмлар мажмуи 

тариқасида жиноят ишлари бўйича Юқоричирчиқ туман судининг 2024 йил 

27 мартдаги ҳукми билан тайинланган озодликни чеклаш жазосининг 

ўталмаган қисмини тайинланган жазога қисман қўшиш йўли билан ўташ 

учун 1 йил 5 ой озодликдан маҳрум қилиш жазоси тайинлансин. 

ЖКнинг 62-моддасига асосан судланувчи Ў.Баратовнинг қамоқда 

сақланган 2 куни тайинланган жазодан чегирилиб, унга ўташ учун 1 йил 4 ой 

28 кун озодликдан маҳрум қилиш жазоси қолдирилсин. 

Жазони ўташ муддати 2025 йил 24 июндан бошлаб ҳисоблансин  

ва жазони манзил колонияларда ўташ белгилансин. 

Ҳукмнинг Ў.Баратовдан Д.Мухамадалиевага 383.350.000 сўм ундириш 

қисми бекор қилинсин. 

Ў.Баратовдан Тошкент вилояти экология ва атрофни-муҳитни 

муҳофаза қилиш ва иқлим ўзгариши бошқармаси Паркент туман 

инспекциясига фойдасига 383.350.000 сўм моддий зарар ундирилсин. 

Ҳукмнинг қолган қисми ўзгаришсиз қолдирилсин. 

Шикоят қисман қаноатлантирилсин. 

Суд қарорлари устидан жиноят ишлари бўйича Бўстонлиқ туман суди 

орқали Тошкент вилоят суди жиноят ишлари бўйича судлов ҳайъатига 

тафтиш тартибида шикоят берилиши ёки протест билдирилиши мумкин.  

 
Раислик қилувчи     и м з о       Ш.Шеркулов 

 
ҳайъат судьялари    и м з о       У.Мамадалиев 

 
      и м з о       У.Ханаев 

 
Ажрим нусхаси аслига тўғри         Ш.Шеркулов 

